ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 12-Ի N 1763-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
	 1. ՀՀ արդարադատության նախարարություն
	07.11.2023

	
	N /27.3/47580-2023

	1. «Հայաստանի Հանրապետության կառավարության 2023 թվականի հոկտեմբերի 12-ի N 1763-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «1763-» թվից հետո կիրառվող  «Ն» տառն անհրաժեշտ է փոխարինել «Լ» տառով:
	Ընդունվել է։


	2. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2023 թվականի հոկտեմբերի 12-ի «2023 թվականի սեպտեմբերի 19-ից Լեռնային Ղարաբաղից բռնի տեղահանվածներին ժամանակավոր կացարանում բնակվելու և կոմունալ ծառայությունների ծախսերի կատարմանն օժանդակելու համար սոցիալական աջակցության միջոցառումը և տրամադրման կարգը հաստատելու մասին» N 1763-Լ որոշման 5-րդ, 6-րդ կետերում, N2 հավելվածի 2-րդ, 4-րդ կետերում, 8-րդ կետի 4-րդ ենթակետում և 17-րդ կետում «տարածքներում» բառից հետո լրացնել «կամ հյուրանոցներում կամ հյուրատներում» բառերով:
Նախագծի հիմնավորման համաձայն՝ նախագծով առաջարկվում է հստակեցնել հյուրանոցներում և հյուրատներում ժամանակավոր բնակվող՝ 2023 թվականի սեպտեմբերի 19-ից Լեռնային Ղարաբաղից բռնի տեղահանված անձանց Որոշման շրջանակներում շահառու չհանդիսանալու հարցը՝ միաժամանակ սահմանելով վերջիններիս վերաբերյալ տեղեկատվության ստացման մեխանիզմներ։ 
Նախագծով նախատեսված փոփոխություններից բխում է, որ հյուրանոցներում և հյուրատներում ժամանակավոր բնակվող՝ 2023 թվականի սեպտեմբերի 19-ից Լեռնային Ղարաբաղից բռնի տեղահանված անձինք չեն համարվելու շահառու, ինչը գտնում ենք ունի լրացուցիչ հիմնավորման կարիք, քանի որ բռնի տեղահանված անձինք հյուրանոցներում և հյուրատներում ժամանակավոր բնակվելու ընթացքում ինքնուրույն են հոգում իրենց ծախսերը, ուստի գտնում ենք, որ նշված անձինք նույնպես ունեն աջակցության կարիք: 
[bookmark: _GoBack]Վերոգրյալից ելնելով և հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը՝ անհրաժեշտ է Նախագծի հիմնավորումը լրամշակել՝ առնվազն նշելով այն իրավական ակտը, որի շրջանակներում հյուրանոցներում և հյուրատներում ժամանակավոր բնակվողների սոցիալական աջակցության ծրագիրն իրականացվում է այլ կարգավորումներով:
	Ընդունվել է ի գիտություն։
Նախագծով հստակեցվում է հյուրանոցներում և հյուրատներում ժամանակավոր բնակվող՝ 2023 թվականի սեպտեմբերի 19-ից Լեռնային Ղարաբաղից բռնի տեղահանված անձանց Որոշման շրջանակներում շահառու չհանդիսանալու հարցը և ներդրվում են դրանց վերահսկման մեխանիզմներ։
Շահառուների փոփոխություն կամ այլ կարգավորումներ Նախագիծը չի նախատեսում։

	3. Բացի այդ, Նախագծի 1-ին կետի 2-րդ ենթակետով նախատեսվում է Որոշման N 1 հավելվածի 1-ին կետը լրացնել հետևյալ բավանդակությամբ նոր՝ 4-րդ ենթակետով, սակայն լրացվող ենթակետի կարգավորման բովանդակությունը ներկայացված չէ, ուստի հնարավոր չէ տալ որևէ իրավական գնահատական:
	Ընդունվել է։
Նախագիծը խմբագրվել է։


	2. ՀՀ ֆինանսների նախարարություն
	

	
	

	Պատասխան չի ստացվել։
	Նախագիծը շրջանառվել է 02.11.2023թ․ N ՆՄ/ԱՀ-1-1/27485-2023 գրությամբ։ 
Նախագծի ընդունումը ՀՀ պետական բյուջեի եկամուտներում և ծախսերում փոփոխություն չի առաջացնում։

	3. ՀՀ տարածքային կառավարման և ենթակառուցվածքների նախարարություն
	06.11.2023

	
	 N ԳՍ/15.2/33988-2023

	«Հայաստանի Հանրապետության կառավարության 2023 թվականի հոկտեմբերի 12-ի N 1763-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծի 1-ին կետի 2-րդ  ենթակետով լրացվող՝ N1 հավելվածի 1-ին կետը լրացնել հետևյալ բավանդակությամբ նոր՝ 4-րդ ենթակետը նշված չէ և բովանդակությունը պարզ չէ:
	Ընդունվել է։
Նախագիծը խմբագրվել է։



	2. Նախագծում բացակայում է «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետով պահանջվող  դրույթը:
	Ընդունվել է։
Նախագիծը խմբագրվել է։

